
Nuuk, den 23. april 2013 
 
Inatsisartut Suleriaasianni § 37 naapertorlugu Naalakkersuisunut imaattunik apeqquteqaa-
teqarpunga. 
(Inatsisartuni ilaasortaq Sara Olsvig, Inuit Ataqatigiit) 
 
 
Apeqqutit: 
 

1. Naalakkersuisut qanoq isumaqarpat oqaramik: ”Aatsitassarsiorfinnik piler-
sitsissagutta uran-imik akoqanngivinnissaanik piumasaqarneq taamaatitta-
riaqarparput”  

2. Suunuku aatsitassarsiorniarnerit aalajangersimasut Naalakkersuisut isu-
maat malillugit aallartisarsinnaanngitsut, aatsitassanik ulorianartunik qin-
ngornilinnik akoqartunik aatsitassarsiunngilluinnarnissamik aalajangerneq 
allanngortissanngikkaluarpat? 

3. Uran piiarneqarsinnaasoq qanorpiaq pineqassanersoq Naalakkersuisut qa-
noq isumaqarfigaat, oqarpummi Kalaallit Nunaanni uranisiornialersaar-
toqanngitsoq piiaaffimmillu pilersitsisoqarnianngitsoq. 

4. Naalakkersuisut isumaqarpat Nunatsinni aatsitassanik qaqutigoortunik 
piiaaniarnerni tamani uran aatsitassarsiornerni avaqqunneqarsinnaanngit-
soq? Taamaassimanngippallu, suut aatsitassaqarfiit aalajangersimasut taa-
neqarsinnaappat? 

5. ”Saniatigooralugu pissarsiat” qanoq Naalakkersuisunit paasineqartarpa? 
6. Aatsitassanik ulorianartunik qinngornilinnik akoqartunik aatsitassarsiun-

ngilluinnarnissap unitsinnissaa pillugu oqaaseq: ”taamaatittariaqarpoq” 
Naalakkersuisunit oqaatigineqartoq qanoq paasineqassava? 

7. Aatsitassanik ulorianartunik qinngornilinnik akoqartunik aatsitassarsiun-
ngilluinnarnissap taamaatinneqarnissaa eqqarsaatigalugu tusarniaanissani 
kingornalu aalajangersaanissami periutsit suut Naalakkersuisunit atorniar-
neqarpat? 

 
 
Tunngavilersuut: 
 
Naalakkersuisut siulittaasuat Sermitsiaq nr. 16, 2013-imi saqqummersumi nalunaaruteqar-
poq imak:”Erseqqissarlara Kalaallit Nunaanni uraminik piiaanissamik imaluunniit uranisior-
finnik pilersitsinissamik pilersaaruteqannginnatta. Assersuutigalugu aatsitassanik qaqu-
tigoortunik piiaanermi uran akut ilagaat. Aatsitassarsiorfinnik pilersitsissagutta uran-imik 
akoqanngivinnissaanik piumasaqarneq taamaatittariaqarparput”. Taamaattumik pingaaru-
teqarpoq itisilertissallugu issuaanerup aallaqqaataa naggataaluunniit tassaanersoq Naa-
lakkersuisut Uran pillugu politikkiat, taakkumi immini akerleriittuummata.  

 
 
 


